
TUJUAN

Panduan dan Syarat Pelaksanaan Sistem Persijilan Kemahiran Malaysia Bagi

Pelatih Antarabangsa Dalam Negara Di Semenanjung Malaysia ini bertujuan

untuk memberi penerangan mengenai pelaksanaan program latihan kemahiran

yang telah ditauliahkan oleh Jabatan Pembangunan Kemahiran (JPK) bagi

pelatih antarabangsa di Malaysia. Pelaksanaan program latihan kemahiran ke

peringkat antarabangsa ini telah mendapat kelulusan Jemaah Menteri dalam

mesyuaratnya pada 2 Disember 2005.

Panduan ini adalah merupakan sebahagian dari syarat-syarat perlaksanaan

Sistem Pensijilan Kemahiran Malaysia (SPKM) yang ditetapkan di bawah Akta

Pembangunan Kemahiran Kebangsaan 2006 (Akta 652). Panduan ini

hendaklah dibaca bersama dengan Panduan/ Peraturan/ Syarat-syarat/

Pekeliling berkaitan yang sedang berkuatkuasa seperti berikut:

1.2

1.3

1.4
1.5

Panduan Pelaksanaan dan Syarat Pentauliahan Pusat Bertauliah Di
Bawah Sistem Persijilan Kemahiran Malaysia;

Pekeliling Imigresen Malaysia berkaitan Pengeluaran Pas Pelajar Kepada
Pelajar Antarabangsa Yang Mengambil Latihan Kemahiran Di Bawah
Sistem Persijilan Kemahiran Malaysia Seliaan Jabatan Pembangunan
Kemabhiran (JPK);

Pekeliling Ketua Pengarah Pembangunan Kemabhiran Bil 1 Tahun 2014 —
Prosedur Kemasukan Pelatih Antarabangsa Melalui Sistem Student
Application And Registration System (STARS), Education Malaysia Global
Services (EMGS);

Panduan Pelaksanaan Sistem Penilaian; dan

Accreditation Of Non-Destructive Testing Training Agency bagi bidang
NDT.



2.

LATAR BELAKANG

2.1

2.2

2.4

Selaras dengan matlamat menjadikan Malaysia sebagai Pusat
Kecemerlangan Pendidikan dan Latihan Vokasional di peringkat
antarabangsa, Jemaah Menteri dalam mesyuaratnya pada 2 Disember
2005 telah meluluskan cadangan pengambilan pelatih antarabangsa dari
luar negara untuk mengikuti program latihan kemahiran di bawah Sistem
Persijilan Kemahiran Malaysia dalam negara oleh Pusat-Pusat Bertauliah
JPK.

Sejajar dengan matlamat Kerajaan ke arah mengarusperdanakan dan
memperluas akses kepada pendidikan teknikal dan latihan vokasional
(TEVT) yang berkualiti, di bawah Entry Point Project 5 (EPP5), Kerajaan
telah mensasarkan peningkatan bilangan pelajar asing bagi mengikuti

Sistem Persijilan Kemahiran Malaysia (SPKM).

JPK turut menggalas tanggungjawab membangunkan modal insan
berkemahiran di peringkat antarabangsa melalui penyediaan pendidikan
berkualiti kepada pelatih yang mempunyai kecenderungan dan keupayaan
dalam bidang teknikal dan vokasional.

TAFSIRAN

Dalam panduan dan syarat pelaksanaan ini, tafsiran yang dimaksudkan adalah

seperti berikut:

“Daftar Standard” ertinya satu dokumen yang menyenaraikan tajuk-tajuk

pekerjaan bagi semua Standard yang telah diluluskan oleh JPK;

“Education Malaysia Global Services ” ertinya sebuah Syarikat Berhad

Mengikut Jaminan (SBMJ) yang bukan berasaskan keuntungan di bawah



kawalselia Kementerian Pendidikan Malaysia (KPM) di mana ia berfungsi
sebagai pusat sehenti bagi melaksanakan aktiviti pemasaran, promosi dan
pengurusan perekrutan pelatinh antarabangsa ke Malaysia sehingga kepada

proses pengeluaran visa;

“Ketua Pengarah Pembangunan Kemahiran” ertinya mana-mana pegawai
awam yang dilantik sebagai Ketua Pengarah Pembangunan Kemabhiran di bawah
seksyen 17 Akta 652;

“Latihan Industri” ertinya satu tempoh di mana calon melaksanakan kerja-kerja
sebenar di sesuatu tempat kerja bagi mengaplikasikan pengetahuan dan
kemabhiran yang telah dipelatihi dan dilakukan dalam suasana kerja sebenar;

“pusat bertauliah” ertinya suatu penyedia latihan kemahiran yang telah diberi
kuasa oleh Ketua Pengarah untuk menjalankan suatu program bertauliah
sehingga kepada penganugerahan suatu Sijil;

“program bertauliah” ertinya program latihan yang telah diluluskan oleh Ketua

Pengarah;

“pelatih” ertinya seseorang yang mendaftar untuk mendapatkan kelayakan

kemahiran melalui Sistem Persijilan Kemahiran Malaysia;

“pentauliahan” ertinya suatu tatacara yang Ketua Pengarah menilai dan

meluluskan sesuatu program latihan kemahiran;

“program” ertinya mana-mana satu tajuk pekerjaan untuk satu tahap yang

ditetapkan dalam Daftar Standard;



‘program penuh” ertinya program latihan yang dijalankan bagi memenuhi
kesemua unit kompetensi (CU) di dalam NOSS berkaitan yang membawa
kepada penganugerahan suatu Sijil;
“Sijil” ertinya kelayakan kemahiran yang dianugerahkan kepada seseorang oleh
Ketua Pengarah di bawah Seksyen 34 Akta 652 dengan kelayakan kemahiran
yang berikut:

a. Sijil Kemahiran Malaysia (SKM);

b. Diploma Kemahiran Malaysia (DKM);

c. Diploma Lanjutan Kemahiran Malaysia (DLKM); atau

d

. Penyata Pencapaian.
“Sistem Pensijilan Kemahiran Malaysia” ertinya polisi, mekanisme Standard
dan tatacara yang terlibat dalam penganugerahan suatu Sijil oleh Ketua

Pengarah; dan

“Standard” ertinya Standard Kemahiran Pekerjaan Kebangsaan yang
diwujudkan di bawah Bahagian IV Akta 652.

SENARAI RINGKASAN

DKM Diploma Kemahiran Malaysia

DLKM Diploma Lanjutan Kemahiran Malaysia
EMGS Education Malaysia Global Services
eQB Electronic Question Bank

JIM Jabatan Imigresen Malaysia

JPK Jabatan Pembangunan Kemabhiran
KDN Kementerian Dalam Negeri

KKM Kementerian Kesihatan Malaysia
KPPK Ketua Pengarah Pembangunan Kemabhiran
KSM Kementerian Sumber Manusia

LI Latihan Industri



PB
PDRM
PPL

Pusat Bertauliah
Polis Di Raja Malaysia
Pegawai Pengesah Luaran

KRITERIA BAGI MEMPERAKUKAN PUSAT BERTAULIAH (PB) BAGI
KEBENARAN PENGAMBILAN PELATIH ANTARABANGSA

Mana-mana PB yang hendak membuat pengambilan pelatih antarabangsa bagi

program yang telah ditauliahkan perlu memohon dan mematuhi syarat-syarat

tambahan seperti berikut:

5.1 Kriteria PB dan Program

a.

PB telah mendapat pentauliahan program penuh dengan kelulusan
penuh;

PB telah melaksanakan program yang ditauliahkan dengan jayanya;
dan

PB hendaklah mengemukakan permohonan sekurang-kurangnya

hingga ke Tahap 3.

5.2 Pengurusan dan Pentadbiran

a.

PB hendaklah mempunyai kedudukan kewangan yang kukuh
berdasarkan laporan penyata kewangan yang telah diaudit untuk tiga
(3) tahun terakhir;

PB hendaklah mempunyai International Student Handbook yang
jelas dan mudah difahami merangkumi peraturan tatatertib, dasar
kutipan dan pemulangan yuran serta lain-lain peraturan yang
berkaitan;

PB hendaklah mempunyai Unit Hal Ehwal Pelatih Antarabangsa

yang bertanggungjawab menguruskan hal ehwal pelatih bermula dari



5.3

proses permohonan hingga pelatih pulang ke negara asal. Staf yang
dilantik hendaklah dilengkapi dengan Pas Kerja daripada PB;

PB hendaklah mempunyai staf yang mencukupi untuk menguruskan
hal ehwal pelatih;

PB hendaklah bertanggungjawab terhadap keselamatan pelatih di
bawah seliaannya sepanjang berada di Malaysia,

PB hendaklah mempunyai dasar atau prosedur pemulangan
pelbagai yuran dan fi pengajian;

PB hendaklah mempunyai kemudahan penginapan yang sesuai dan
selesa untuk pelatih dalam bentuk asrama atau rumah yang berada
di bawah penyeliaan PB berkenaan;

PB hendaklah memastikan jarak kemudahan penginapan yang
disediakan dengan premis latihan adalah dalam lingkungan 25 km;
dan

PB perlu menyediakan kemudahan pengangkutan sekiranya lokasi
penginapan berada di luar premis yang ditauliahkan.

Kemudahan Fizikal dan Bahan Pembelajaran

a.

PB hendaklah mempunyai premis latihan yang kondusif, bersih dan
selesa;

PB hendaklah mempunyai kemudahan yang mencukupi seperti yang
ditetapkan dalam syarat pentauliahan mengikut bilangan kapasiti
pelatih yang telah diluluskan; dan

PB hendaklah mempunyai bahan pembelajaran yang lengkap dalam

Bahasa Inggeris.



6. PERMOHONAN KEBENARAN PENGAMBILAN PELATIH ANTARABANGSA
BAGI PROGRAM BERTAULIAH

6.1 Permohonan Kebenaran Pengambilan Pelatih Antarabangsa

(Program Baharu/Program Tambahan)

a.

PB hendaklah mengemukakan Borang Permohonan Kebenaran

Pengambilan Pelatih Antarabangsa kepada KPPK seperti di

Lampiran 1 bagi setiap program yang dipohon bersama dokumen-

dokumen berkaitan dengan merujuk kepada :

I. Proses Kerja Permohonan Kebenaran Pengambilan Pelatih
Antarabangsa (Lampiran 2); dan

il. Senarai Semak Permohonan Kebenaran Pengambilan Pelatih
Antarabangsa (Lampiran 3).

Selepas menimbangkan sesuatu permohonan, KPPK boleh:

I. meluluskan permohonan itu dan mengeluarkan surat
kelulusan kebenaran kepada PB bagi suatu tempoh yang
ditetapkan; atau

il. menolak permohonan itu, dengan menyatakan sebab-sebab
penolakan.

Tempoh kelulusan kebenaran pengambilan pelatih antarabangsa

bagi program bertauliah adalah bermula dari tarikh kelulusan KPPK

hingga ke tarikh tamat pentauliahan program yang dipohon; dan

Setelah kelulusan dikeluarkan kepada PB, JPK akan mengemukakan

surat perakuan kepada Kementerian Dalam Negeri (KDN) bagi

tujuan kelulusan pengambilan pelatih antarabangsa. Tempoh

kelulusan adalah tertakluk kepada keputusan muktamad KDN.



6.2

6.3

Permohonan Pembaharuan Kebenaran Pengambilan Pelatih
Antarabangsa
a. PB hendaklah mengemukakan Borang Permohonan Kebenaran

Pengambilan Pelatih Antarabangsa seperti di Lampiran 1 bersekali

dengan permohonan pembaharuan pentauliahan bagi program

yang dipohon sekurang-kurangnya tiga (3) bulan dan tidak
melebihi enam (6) bulan sebelum tamat tempoh pentauliahan
bersama dokumen-dokumen berkaitan dengan merujuk kepada :

I. Proses Kerja Permohonan Kebenaran Pengambilan Pelatih
Antarabangsa ke Pusat Bertauliah JPK (Dalam Negara)
(Lampiran 2); dan

il Senarai Semak Permohonan Kebenaran Pengambilan
Pelatih Antarabangsa (Lampiran 3).

b. Selepas menimbangkan sesuatu permohonan, KPPK boleh:

I meluluskan permohonan itu dan mengeluarkan surat
kelulusan kebenaran kepada PB bagi suatu tempoh yang
ditetapkan; atau

il. menolak permohonan itu, dengan menyatakan sebab-sebab
penolakan.

c. Tempoh kelulusan kebenaran pengambilan pelatih antarabangsa
bagi program bertauliah adalah bermula dari tarikh kelulusan KPPK

hingga ke tarikh tamat pentauliahan program yang dipohon.

Pembaharuan Kelulusan Pengambilan Pelatih Antarabangsa
Kementerian Dalam Negeri (KDN)

PB hendaklah mengemukakan permohonan pembaharuan ini melalui
JPK dengan menyertakan salinan surat Kelulusan Pengambilan Pelatih
Antarabangsa KDN terdahulu dan rekod-rekod pelaksanaan

pengambilan pelatih antarabangsa untuk dua (2) tahun terakhir.

7. PELAKSANAAN PENGAMBILAN PELATIH ANTARABANGSA

7.1

Kelayakan Pelatih

PB hendaklah memastikan bahawa pemohon memenuhi kelayakan

seperti berikut :

a.

Berumur di antara 16 hingga 35 tahun pada tahun pengambilan
kecuali bagi bidang Ujian Tanpa Musnah (NDT), had umur adalah
mengikut syarat seperti yang ditetapkan dalam Standard bagi
bidang berkenaan;

Boleh bertutur, membaca dan menulis dalam Bahasa Inggeris;
Mempunyai penaja atau sumber kewangan yang mencukupi
sepanjang tempoh latihan;

Mempunyai tahap kesihatan yang baik dan bebas dari penyakit
berjangkit. Pemohon hendaklah mengemukakan laporan kesihatan
dari negara asal semasa membuat permohonan;

Mengisytiharkan status tidak disabitkan pada mana-mana
kesalahan undang-undang di mana-mana negara; dan
Mendapatkan No Objection Certificate (NOC) dari Pihak Berkuasa
yang bertanggungjawab mengenai pendidikan dan latihan
kemahiran di negara asal atau apa-apa syarat yang ditetapkan oleh
Kerajaan Malaysia sebagai syarat pengeluaran visa bagi negara-
negara berkaitan (Sila rujuk laman sesawang Jabatan Imigresen
Malaysia (JIM) untuk senarai negara yang memerlukan NOC

sebagai syarat masuk).

7.2. Permohonan Pas Pelajar Kepada Education Malaysia Global Services
(EMGS)

a.

Permohonan Pas Pelajar akan dikendalikan sepenuhnya oleh
EMGS. PB yang telah mendapat kebenaran untuk membuat
pengambilan pelatih antarabangsa adalah diwajibkan untuk
menggunakan perkhidmatan EMGS melalui sistem STARS;
PB perlu terlebih dahulu mendaftar kepada EMGS (sekali sahaja)
untuk mendapatkan ‘Login ID’ dan ‘Password’ sebelum boleh
menggunakan Sistem STARS sama ada dengan datang sendiri ke
EMGS atau melalui pautan berikut:
I http://www.educationmalaysia.gov.my/one-stop-application/;
atau

il. https://stars.educationmalaysia.gov.my

Fi dan Caj akan dikenakan untuk setiap permohonan mengikut kadar

yang telah ditetapkan (Rujuk Lampiran 4) seperti berikut:
I. Yuran Perkhidmatan EMGS;

il. Bayaran Pemeriksaan Kesihatan;

iii. Bayaran Perlindungan Insuran Kesihatan;

V. Yuran Penyambungan Tahap (jika berkaitan);

V. Yuran Pembaharuan Pas Pelajar (jika berkaitan);

Vi. Bayaran Pelekat Pas Pelajar (JIM); dan

Vii. Bayaran “Multiple Entry Visa” (JIM).

Setiap pelatih diwajibkan untuk menjalani pemeriksaan kesihatan
apabila tiba di Malaysia. PB juga digalakkan supaya memastikan
pelatih mereka mengemukakan laporan pemeriksaan kesihatan dari
negara asal semasa permohonan sebagai tapisan awal bagi
mengelakkan pelatih yang mempunyai masalah kesihatan masuk ke
Malaysia dan sekiranya gagal pemeriksaan kesihatan di Malaysia,

pelatih terpaksa diarahkan pulang ke negara asal;

Salinan dokumen lengkap permohonan perlulah dikemukakan ke
kaunter EMGS seperti alamat di bawah. Hanya maklumat yang
lengkap sahaja akan diproses;

Pengarah Urusan,

Education Malaysia Global Services (EMGS),

20th Floor, Menara TA One,

22 Jalan P Ramlee,

50250 Kuala Lumpur.
PB dan pelatih pada bila-bila masa boleh menyemak status
permohonan masing-masing melalui sistem STARS;
Pemohon hendaklah berada di negara asal semasa membuat
permohonan;
PB hendaklah mengemukakan dokumen berikut kepada JPK
semasa permohonan :
I. Jadual pelaksanaan latihan bagi program yang dipohon;
ii. Pelan pelaksanaan latihan bagi tahun semasa; dan
iii. Ringkasan permohonan pelatih dikemukakan kepada JPK.
Surat Kelulusan Visa (Visa Approval Letter — VAL) akan dikeluarkan
oleh JIM kepada pemohon yang berjaya. PB boleh memilih sama
ada untuk mengambil sendiri surat kelulusan tersebut di kaunter
EMGS atau melalui pos;
Keputusan kelulusan VAL adalah muktamad dan tempoh sahlaku
adalah selama enam (6) bulan dari tarikh ianya dikeluarkan;
PB hendaklah menyerahkan salinan surat tersebut kepada pelatih
untuk urusan mendapatkan Visa Masuk Sekali (Single Entry Visa —
SEV) melalui kedutaan atau Perwakilan Malaysia di negara asal,
jika ada (sila rujuk Lampiran 5) dan negara yang tidak memerlukan
visa masuk (sila rujuk Lampiran 6). VAL boleh digunakan sebagai

dokumen sokongan perjalanan di pintu masuk Negara; dan

Pelatih yang mengikuti kursus jangka pendek yang kurang daripada
3 bulan dengan menggunapakai Pas Lawatan Ikhtisas (PLIK), tidak

perlu memohon melalui EMGS.

7.3. Permohonan Pas Pelajar Kepada Education Malaysia Global Services

(EMGS) Bagi Pemegang Pas Tanggungan

Bagi pemegang pas tanggungan yang memegang pasport
diplomatik dan berumur melebihi dari 18 tahun perlu mendapatkan
pas pelajar sekiranya ingin belajar di Malaysia mengikut tatacara

permohonan pas pelajar sebagaimana di perkara (7.2); atau

Bagi pemegang pas tanggungan yang memegang pasport
diplomatik dan berumur 18 tahun ke bawah tidak perlu
mendapatkan pas pelajar sekiranya ingin belajar di Malaysia.
Pelajar hanya perlu mendapatkan endosmen daripada Bahagian
Khidmat Ekspatriat, Ibu Pejabat JIM.

7.4. Permohonan Pas Pelajar bagi PB Sabah dan Sarawak

a.

Permohonan Pas Pelajar bagi PB Sabah dan Sarawak tidak perlu
melalui proses EMGS sebagaimana perkara (7.2 dan 7.3) dan
permohonan perlu dihantar terus kepada pihak JPK.

PB hendaklah mengemukakan Senarai Semak Pra-Pendaftaran
Pelajar (Lampiran 7) dan Borang Permohonan Pra-Pendaftaran

Pelajar (Lampiran 8).

JPK akan mengeluarkan Surat Sokongan Pas Pelajar kepada PB
bagi permohonan yang layak untuk dimajukan kepada JIM negeri

masing-masing bagi permohonan VAL.

7.5.

7.6.

Pendaftaran Pelatih

PB hendaklah menguruskan perkara seperti berikut:

a.

Menguruskan pemeriksaan kesihatan dan perlindungan insuran
pelatih dalam tempoh tujuh (7) hari setelah ketibaan. Kegagalan
saringan kesihatan ini akan mengakibatkan pelatih dikehendaki
pulang ke negara asal;

Membawa pasport pelatih kepada JIM dalam tempoh 30 hari dari
tarikh ketibaan untuk mendapatkan pelekat Pas Pelajar;
Mendaftarkan pelatih secara atas talian dan menjelaskan yuran
pendaftaran pelatih antarabangsa dalam tempoh 30 hari dari tarikh
Pas Pelajar dikeluarkan;

Bagi program NDT, PB hendaklah mendaftarkan pelatih secara atas
talian dan menjelaskan yuran peperiksaan 3 hari sebelum tarikh
peperiksaan;dan

Jika latihan melibatkan Latihan Industri (LI), butiran lengkap
berkenaan tempat latihan, penginapan dan tempoh Ilatihan

hendaklah dilaporkan kepada JPK-

Pelaksanaan Latihan

PB hendaklah melaksanakan latihan berlandaskan perkara-perkara

berikut:
a. Latihan hendaklah dijalankan secara sepenuh masa;
b. Menepati jadual pelaksanaan latihan yang dirancang merangkumi:

i.  Tarikh mula dan tamat latihan;

il. Kaedah pelaksanaan latihan;

iii. Kaedah penilaian; dan

V. Kaedah Latihan Industri bagi program Tahap 4 dan Tahap 5

sahaja.

C. Menyediakan bahan pengajaran dan penilaian dalam Bahasa

Inggeris;

7.7.

7.8.

7.9.

Memastikan Pegawai Penilai (PP) berkeupayaan untuk
menyampaikan sesi pembelajaran dalam Bahasa Inggeris;
Mengemukakan rekod kehadiran pelatih kepada JPK bila
diperlukan;

Memastikan nisbah Pegawai Penilai (PP) dengan pelatih
antarabangsa dan tempatan mestilah tidak melebihi nisbah yang
diluluskan oleh JPK;

Memastikan bilangan pelatih antarabangsa dan tempatan mestilah
tidak melebihi kuota yang diluluskan oleh JPK;

Memastikan keselamatan dan kebajikan pelatih terjamin sepanjang
tempoh latihan; dan

Mematuhi semua panduan, peraturan dan pekeliling yang sedang

berkuatkuasa.

Pertukaran Program

Pelatih adalah tidak dibenarkan membuat pertukaran program selepas

disahkan berdaftar dengan JPK.

Pelanjutan Tempoh Pas Pelajar

Permohonan pelanjutan tempoh pas pelajar boleh dibuat sekiranya:

a. Pas Pelajar tamat sebelum tamat tempoh latihan (Renewal); dan

b. Pelatih melanjutkan latihan ke tahap lebih tinggi (Progression). PB
hendaklah mengemukakan kepada EMGS bukti penilaian
kekompetenan pelatih bagi tujuan ini.

Penilaian

PB hendaklah melaksanakan penilaian latihan dengan mematuhi

peraturan penilaian yang ditetapkan di dalam panduan, peraturan dan

pekeliling yang sedang berkuatkuasa.

7.10. Persijilan
PB hendaklah:
a. Mengemukakan permohonan pengeluaran sijil kepada JPK; dan
b. Mematuhi peraturan pengeluaran sijil yang ditetapkan di dalam

panduan, peraturan dan pekeliling yang sedang berkuatkuasa.

7.11. Pendaftaran Keluar

a. PB hendaklah melaporkan kepada JPK dan JIM status pelatih yang
telah tamat tempoh latihan dan memastikan mereka pulang ke
negara asal dengan mengemukakan perkara-perkara berikut:

I.  Laporan status latihan pelatih;
ii.  Memo daftar keluar (check-out memo); dan
iii.  Salinan tiket pulang ke negara asal;

b. Pelatih antarabangsa yang gagal dikehendaki pulang ke negara
asal dan Pas Pelajar akan dibatalkan serta merta;

C. PB hendaklah mengemukakan surat makluman beserta laporan
polis kepada JPK dan JIM dengan serta merta sekiranya pelatih
didapati menghilangkan diri dari tempat latihan dan tidak dapat
dikesan; dan

d. JIM akan mengeluarkan Check-Out Memo (COM) sebagai arahan
supaya PB memastikan pelatih mereka pulang ke negara asal.
Kegagalan memastikan pelatih pulang mengikut prosedur yang

ditetapkan akan menyebabkan PB dan pelatih disenarai hitam.

8. TANGGUNGJAWAB PUSAT BERTAULIAH

PB adalah bertanggungjawab:
a. Menguruskan pemeriksaan kesihatan ke atas pelatih;
b. Menguruskan insuran untuk pelatih yang merangkumi perkhidmatan

kesihatan, kemalangan dan kematian melalui EMGS;

Mematuhi semua keperluan lain yang telah ditetapkan oleh agensi

penguatkuasa EMGS, KDN, JIM, KKM dan pihak berkuasa yang berkaitan

dalam urusan pengambilan pelatih antarabangsa;

Mempunyai pegawai khusus yang menguruskan hal ehwal pelatih

bermula dari permohonan masuk sehingga pendaftaran keluar pelatih;

Melantik pegawai perhubungan antara PB dan agensi kawalselia;

Menyediakan kemudahan penginapan kepada pelatih;

Memastikan pengambilan pelatih setiap kohot tidak melebihi jumlah kuota

yang diluluskan bagi setiap program sahaja;

Mempamerkan surat kebenaran pengambilan pelatih antarabangsa di

suatu tempat yang mudabh dilihat di premis latihan;

Memastikan pelatih boleh mengemukakan kad pengenalan diri (iKad) dan

pasport pada bila-bila masa sekiranya diminta oleh pihak berkuasa;

Melaporkan kepada JPK sekiranya:

i.  pelatih gagal menghadiri kelas tujuh (7) hari berturut-turut; atau

il. rekod kehadiran pelatih adalah kurang daripada 80 peratus pada
satu-satu masa.

PB hendaklah mengeluarkan surat pemakluman kepada JPK dan JIM bagi

memperakui pelatih sekiranya pelatih perlu pulang atau ke luar negara

dalam tempoh latihan di atas sebab-sebab kecemasan, bercuti atau apa-

apa sebab yang munasababh;

PB hendaklah memastikan tempoh Pas Pelajar masih aktif dalam tempoh

tersebut, atau membuat permohonan pembaharuan Pas Pelajar sebelum

pelatin keluar sekiranya tempoh Pas Pelajar hampir atau akan tamat

semasa pelatih berada di luar negara. Ini bagi memastikan pelatih tidak

akan menghadapi masalah untuk masuk semula ke negara ini bagi

menyambung latihan; dan

Memastikan panduan, peraturan dan pekeliling yang sedang berkuat

kuasa dipatuhi.

9. LAWATAN PEMERIKSAAN

JPK pada bila-bila masa boleh mengadakan lawatan pemeriksaan ke tempat
latihan atau tempat penginapan bagi memastikan pelaksanaan latihan kepada

pelatih antarabangsa adalah mengikut syarat-syarat yang telah ditetapkan.

10. PENGGANTUNGAN ATAU PEMBATALAN SURAT KEBENARAN
PENGAMBILAN PELATIH ANTARABANGSA

KPPK boleh, pada bila-bila masa menggantung atau membatalkan surat
kebenaran pengambilan pelatih antarabangsa yang telah dikeluarkan kepada PB
sekiranya PB didapati melanggar syarat-syarat dan peraturan-peraturan yang

digariskan dalam panduan ini.

11. TARIKH KUATKUASA

Panduan pelaksanaan dan syarat pentauliahan ini berkuatkuasa pada 01
Februari 2015. Dengan berkuatkuasa panduan pelaksanaan dan syarat
pentauliahan ini Panduan Permohonan Latihan Kemahiran Peringkat
Antarabangsa bertarikh 25 April 2013 adalah DIBATALKAN.

Ketua Pengarah Pembangunan Kemahiran
Jabatan Pembangunan Kemabhiran

Kementerian Sumber Manusia

4 Februari 2015

